
VISJON Den opne famns kyrkje   
 

Ei kyrkje for gode relasjonar, raus i sitt mangfald, tydeleg i si retning  

  

           OPPOVER i Guds famn     

            - Eit liv nær Gud 

 

 

          INNOVER i kyrkje og fellesskap   

           - Eit liv nær kvarandre 

 

 

      UTOVER i byen og verda  

       - Eit liv for andre 

 

 

Som folkekyrkje ønskjer Brynekyrkja å nå alle med Guds kjærleik, evangeliet om Jesus Kristus, og 

med kristen opplæring, kultur og omsorg.   

  

Visjon og kyrkjebygg høyrer saman:   

Kyrkja framstår som open famn ved at kyrkjeveggene vidar seg ut både i inngangspartiet og i 

fronten mot byen.    

  

Fargelyset frå eineståande glaskunst i kyrkja og tårnet pregar både kyrkjerommet innover og byen 

utover.    

  

Logoen til Brynekyrkja viser ein levande stein på veg utover eller innover, på ein slik måte at korset 

trer synleg fram.  

  

Jesus kallar oss til eit liv oppover, innover og utover.  Vi ønskjer at samlingar og fellesskap skal vera 

prega av alle desse 3 retningane, også når dei har ei av dei som hovudfokus.  Kvar enkelt 

kyrkjemedlem skal finna meining og glede i å leva oppover, innover og utover.   

  

Satsingsområde:   

I tråd med Den norske kyrkja sitt visjonsdokument prioriterer vi desse satsingsområda:  

1. Gudstenesteliv som engasjerar mange 

(Oppover) 

2. Barn og unge glade i kyrkja og Jesus 

(Innover) 

3. Kyrkja til stades i byen og verda 

(Utover)  

MED GUDS ORD SOM RETTESNOR  
Som den opne famns kyrkje ønskjer Brynekyrkja å vera både «raus i mangfald» og «tydeleg i 

retning». Å ha Bibelen som basis og rettesnor, gjer det mogleg å ha låge tersklar og vera sentral i 

innhald på same tid.  

  

Dette gjev også stort rom for å vera undervegs. Vi har ulike utgangspunkt og historie. På den gode 

vegen med retning oppover, innover og utover, ønskjer vi at Guds ord skal vera ei kjelde til 

inspirasjon og hjelp i alle sider av livet.  

  

Berre Gud kan gje vekst og utvikling i kyrkja:   

Vår oppgåve er å be og arbeida slik at Guds Ord blir rett forkynt og gjort relevant for vår tid og 

for ulike aldersgrupper. Alle i kyrkja har eit ansvar for å gje Ordet rom, ta det forkynte Ordet til 

oss og prøva det i lys av Guds ord i Bibelen.  

  

Innhald:   

Visjon og satsingsområda  

 

Oppover - Eit liv nær Gud  

• Gudsteneste  

• Familiefokus  

• Bønnearbeid  

  

Innover - Eit liv nær kvarandre      

• Kyrkjeleg undervisning og læring  

• Ungdomsarbeid  

• Fellesskap  

• Kultur  

  

Utover - Eit liv for andre  

• Diakoni  

• Felleskyrkjeleg samarbeid  

• Misjon  

• Grøn kyrkje  

  

Drift  

• Økonomi  

• Kyrkjebygg  

• Kommunikasjon  

 KYRKJELEG UNDERVISNING OG LÆRING 
(trusopplæring)  

  

Status  

Trusopplæringa skifta sommaren 2024 namn til 

Kyrkjeleg undervisning og læring. Kyrkjemøtet 

har vedtatt revidert overordna plan, «Plan for 

kyrkjeleg undervisning og læring». Denne 

planen erstattar «Gud gir – vi deler».  

Den nye planen legg til rette for livslang læring 

gjennom deltaking, medverknad og skapande 

aktivitetar. Frå å vera retta mot alle døypte 

barn og unge 0-18 år, er den nye planen for alle 

døypte og interesserte i alle aldrar.  

 

Det har ikkje vore store endringar i midlar overførte til kyrkjeleg undervisning og læring. Dei 

overførte midla dekkjer knapt er nok lønsutgifter innan kyrkjeleg undervisning og læring for 

aldersgruppa 0-12 år. Kyrkjelyden har 90% overførte lønsmidlar innan kyrkjeleg undervisning og 

læring for aldersgruppa 0-12 år, fordelt på to personar som har stillingar på 30% og 60%. 

Gjevartenesta løner også 10% korarbeid. I tillegg deler Bryne, Time og Undheim på 100% kateket 

fordelt på to personar.  
  

Det er aukande samarbeid 

mellom sokna, og det er nå fleire 

tiltak som er felles for Bryne, 

Time og Undheim kyrkjelydar. 

Dette samarbeidet vil fortsetja. 

Kyrkjelydspedagogane i dei tre 

kyrkjelydane samarbeider om så 

godt som alt. Dette gir større 

fleksibilitet for familiane som 

nyttar seg av aktivitetane og 

tilboda, og det er gode 

tilbakemeldingar frå føresette på 

dette.  

Orda fasetiltak og tiltak blir erstatta med aktivitet og tilbod, gjerne merka med tidsavgrensa for å 

skilja mellom desse og det kontinuerlege arbeidet.  

  

Mål for soknerådet   

Innføra og vidareutvikla tidsavgrensa aktivitet og tilbod innan kyrkjeleg undervisning og læring 

etter gjeldande plan. Det er også viktig å ivareta dei tilsette og styrkja det uløna medarbeiderskapet 

innan kyrkjeleg undervisning og læring.  

 

Hovudmål for kyrkjeleg undervisning og læring  

Å vera ei raus og tydeleg kyrkje der alle døypte og interesserte i alle aldrar får hjelp til å leva livet 

sitt i tru, håp og kjærleik.   

Me vil gjennom kunnskap og kjennskap gje alle døypte og interesserte hjelp til å få ein relasjon til 

den treeinige Gud:   

- Gud - skaparen  

- Jesus - frelsaren  

- Den heilage Ande - hjelparen   

 

 

  

Me deler tru og undring.  

Me deler kristne tradisjonar og 

verdiar Me deler opplevingar og 

fellesskap.  

Me deler håp og kjærleik.  

Tidsavgrensa aktivitet og tilbod på 

kvart årstrinn utgjer ei viktig 

grunnstamme i kyrkjeleg 

undervisning og læring for 0-15 år. 

Det er ei utfordring å få til 

tidsavgrensa aktivitet og tilbod også 

på ungdomsfasane. Det 

kontinuerlege barne- og 

ungdomsarbeidet er eit viktig grunnlag for forming av identitet, tru og fellesskap, og gjev rom for 

undring og vekst. Det er viktig å balansera satsinga på tidsavgrensa aktivitet og tilbod med det 

kontinuerleg tilbod i kyrkjelydane - samt knyta gode bruer mellom dei tidsavgrensa aktivitetane og 

tilboda og dei kontinuerlege tilboda.  

  

Det kjem nye rammeplanar i 2026 for følgjande aldersgrupper: 0-5 år, 6-12 år, 13-19 år, 

konfirmasjonstida, unge vaksne og vaksne. Det er nytt at det også skal utarbeidast konkrete planar 

for unge vaksne og vaksne innan kyrkjeleg undervisning og læring.  

Tidsavgrensa aktivitet og tilbod for barn og unge i perioden:  

 

Tidsavgrensa aktivitet og tilbod i perioden  Ansvar og tidfesting  

- Arbeida for å auka oppslutninga av barn og unge  

- Aktivisera og inkludera føresette  

Sokneråd, kyrkjelydsutviklar, 

kyrkjelydspedagogar  

- Fortsetja og vidareutvikla undervisning og læring  

• Babysong, 0-1 år  

• Småbarnstrall, 1-3 år  

• Undretur, 2 år  

• Krøllekveld, 3 år  

• Barnebibel og fireårsklubb, 4 år  

• Adventsklubb, 5 år  

• Kor Kick-off, 4-5 år  

• Påskemysteriet, 7 år (1. kl)  

• Aktivitetsdag og superheltsamling, 7 år (2. 

kl)  

• Tårnagenthelg, 9 år (3. kl)  

• 10- årsfest, 10 år (4. kl)  

• Tweens Kick-off, 10 år (5. kl)  

• Lys Vaken, 11 år (6. kl)  

- Fortsetja og vidareutvikla konfirmantarbeidet    

- Byggja ut aktivitet og tilbod for 13-19 år (8. kl - 3. vgs)  

Kyrkjelydspedagogar, kateket  

  

  

  

  

  

  

  

  

  

  

  

  

Kateket, prest, ungdomsarbeidar, pedagog  

Ungdomsarbeidar  

Gudstjenestearbeida med barn og unge    

- Styrkja Søndagsskulen  

- Fortsetja med ministrantteneste  

- Fortsetja med konfirmantar i teneste  

- Familiefokus og gudstenester knytt til 
tidsavgrensa     
             aktivitet og tilbod (sjå ovanfor)  
- Involvering av grupper, kor, lag, m.m.  

Kyrkjelydspedagog, leiargruppe, frivillige  

Prest og gudstenestegruppe  

Kateket og prest  

Kyrkjelydsutviklar, prest og kyrkjelydsped.  

  

Prest, kantor og kyrkjelydspedagog  

Kontinuerleg arbeid    

Byggja vidare på og styrkja det kontinuerlege arbeidet:   

- Barnekoret i Bryne kyrkje ( 4 år- 4. kl)  

- TT-koret (tweens og teens, 5. kl og oppover)  

- Speidararbeidet  

- Etter skuletid (gudstenestegruppe for tweens, 3-7.kl)  

- Teknikarkompaniet  

- 9:13  

- Ung Fokus  

  

Pedagogar, kantor og leiargruppe  

Pedagogar, kantor og leiargruppe  

Leiargruppe  

Kyrkjelydsutviklar, pedagog, frivillige  

Kyrkjelydsutviklar, leiargruppe  

Ungdomsarbeidar, leiargruppe  

Ungdomsarbeidar, leiargruppe  

FELLESSKAP  
Status:  

Brynekyrkja har mange gode arenaer for fellesskap og godt samvirke mellom storfellesskapet og dei 

mange småfellesskapa. Gudstenesta er hovudsamlinga. I tillegg er det mange ulike småfellesskap i 

kyrkjelyden vår. Desse småfellesskapa har ulik karakter, og er retta mot ulike aldersgrupper, 

livsfasar og behov.  

Hovudfokus:  

Hovudfokuset vårt er å kontinuerleg skapa inkluderande fellesskap der det er plass for alle.  

Mål:  

Alle skal få høve til å finna sin plass i dei ulike fellesskapa i kyrkjelyden vår. Desse fellesskapa skal 

bidra til å utvikle gode relasjonar, gje rom for mangfald og styrke gudstrua.   

 

Tiltak i perioden  Ansvar og tidfesting  

Aktiv rekruttering til tenestegrupper/smågrupper i kyrkjelyden.  Stab og sokneråd Kontinuerleg  

Leggje til rette for at alle som ønsker å tilhøyra teneste- /smågrupper i 

kyrkjelyden skal få høve til det.  

Stab og sokneråd Kontinuerleg  

Ha kyrkjekaffi som arena for å sjå og møta nye på ein god måte, og 

arena for relasjonsbygging.  

Kyrkjekaffikomité, stab og 

sokneråd  

Bibelundervisning med tema og sosialt samvær.  Kyrkjeleg 

undervisning og læring for vaksne.  

Eigen komité  

Ca. ein gong i månaden  

Arrangera medarbeidarfest   Stab. Annakvart år  

Lage gode fellesskap for innvandrarar og flyktningar   Eigen komité, Stab og sokneråd. 

En kveld i veka.  

Skapa ein trygg kyrkjelyd for menneske med ulike 

funksjonsnedsettingar.  

Stab, sokneråd og frivillige. 

Kontinuerleg.  

Leggje til rette for kyrkjelydsturar på tvers av generasjonar og 

småfellesskap  

Stab og sokneråd  

Tur, middag eller andre organiserte treffpunkt etter 

gudsteneste/kyrkjekaffi.  

Stab, sokneråd og frivillige  

Arrangera Open kyrkje og Open-kyrkje-kafé.  Eigne komitear  

Arrangera kyrkjemiddag-tacofredag.  Kyrkjemiddagskomité,  
stab og frivillige.  
2 gonger pr. semester  

Skapa naturlege fellesskap for vaksne i ca. 40-60 åra.  Sokneråd  

KULTUR  
  

Status:  

Brynekyrkja er med sin flotte glaskunst, flygel, gode akustikk og lydanlegg godt eigna til konsertar 

og kulturarrangement. Brynekyrkja har gode forutsetningar for å vera ”kulturkyrkje”. Ein brei 

kulturprofil har potensiale til å gje eigarforhold og tilhørighet som tilleggsgevinst til kulturell 

eigenverdi.   

  

Mål:    

Brynekyrkja ønskjer å vera ein sentral aktør innanfor kunst og kultur på Bryne. Me ønskjer at 

Brynekyrkja skal framstå med låge tersklar slik at kyrkja blir brukt til ulike typar kulturarrangement 

for eit breitt publikum.   

  

  
  

Tiltak i perioden  Ansvar  

Sørgja for at kor og musikarar, både lokale og 

langveisfarande, er ”husvarme” i kyrkja  

Gode system for å låna/leiga kyrkja  

Ei eller to barneførestillingar/konsertar i året  Trusopplæringa og kantor  

Handtera konserttilbod og arrangera konsertar / 

kulturkveldar på eige initiativ. Oppretta ein kulturkomitè som 

kan arrangera eit par kulturarrangement i året  

Kantor og eigen kulturkomitè  

Delta på felleskulturelle arrangement i byen, som t.d. 

Jærdagen, Jorddøgnfestival, Livsgledefestivalen o.l   

Staben/trusopplæringa   

Ta vare på kyrkje-, skule- og barnehagesamarbeidet.  

Vurdera eit kulturkonsept for skuleelevar  

Kantor, kateket og prestar  

Interkulturelt prosjekt med kulturkveld.  

Voggeviser frå ulike kulturar, evt. med musikarar eller andre 

aktørar, saman med lokale norske musikarar  

Komité, diakon, kantor   

Oppgradering av orgel  Kantor og komite  

Samarbeida med kulturskulen både til kulturarrangement og 

til gudstenester  

Kantor  

Halda fram med «undreturar» for to-åringar   Kantor og trusopplæringa   

Halda fram babysang / barnekor/ Tweenskor  Kantor og trusopplærarar  

Etablera eit samarbeid med Garborgsenteret  Kantor og komite  

GUDSTENESTE  

  

Status:    

Mottoet «Fleire saman» uttrykker visjonen for gudstenesteliv i Brynekyrkja.   

  

Gudstenestetypane er varierte og lagt til rette for ulike målgrupper. Kyrkjeleg undervisning og 

læring, konfirmantdeltaking, aktive gudstenestegrupper, godt orgel/flygel og ordning med 

lovsongsteam pregar eit gudstenesteliv som både er tradisjonelt og eksperimentelt. Variasjon og 

mangfald i innhald og uttrykk er bevisste val.  Mange trufaste frivillige deltek. Eigne konsept som 

Familiefokus og kveldsgudstenester er føregangsarbeid.    

Hovudutfordringa er å ha eit gudstenesteliv som gjer det til ein naturleg del av heile livsløpet sitt å 
gå i kyrkja og vera deltakar. Å byggja bru mellom ulike gudstenesteprofilar er viktig for å oppnå dette.   
  

Mål:  

Brynekyrkja ønskjer å styrkja 

gudstenesta som hovudsamling 

slik at alle kan kjenna seg heime i 

gudstenesta.  

  
 

Verdiar:  

Gudstenesteliv i Bryne kyrkje 

byggjer på kjerneverdiane for 

hovudgudsteneste i Den norske 

kyrkja: Lokal forankring, 

involverande deltaking, fleksibel 

og gjenkjennande form.  

  

 

 
Tiltak i perioden:   

  

Tiltak for involverande deltaking  Ansvar og tid  

Gode ordningar for å vera frivillig medarbeidar i gudstenesta. 

Balansert veksling mellom gudstenestegrupper, faste 

tenestegrupper og -funksjonar og tilsette i stab  

Sokneprest og dagleg leiar. 

Kontinuerleg/semestervis  

Me involverer og slepp folk til som medliturgar og med kreativt og 

gjennomtenkt gudstenestearbeid  

Alle i stab. Kyrkjelyden som 

deltek og heiar på.  

2 faste gudstenestegrupper som planlegg og gjennomfører om lag 8 

gudstenester i året. Ulik aldersfordeling i/på desse 

Gudstenestegruppe med barn i «Etter skuletid»  

Sokneprest og engasjerte 
frivillige.  
Kyrkjelydsutviklar og  

Kyrkjelydspedagog  

Soknerådet evaluerer, gjer vegvalg og planlegg inspirasjonssamlingar 

om gudstenesta   

BSR.  

Samlingar årleg  

Kveldsgudstenesteseriar med tema i tida  Eigen komite. Semestervis  

Sundagsskule på flest muleg aktuelle gudstenester.   Kyrkjelydspedagog organiserer.  
Frivillige gjennomfører  

2-4 forordna gudstenester i året kan ivaretas av Familiefokus  BSR + stab. Semesterplan  

 

  

Tiltak å utvikla  Ansvar og tid  

Kontinuerleg arbeid med samordning av gudstenestelivet 
Heilskapstenking om frivillig teneste i gudstenestelivet   
  

Sokneprest og 

kyrkjelydsutviklar. Frivillige og 

andre i stab  

Utvikla tenestegrupper i gudstenester med barn og unge, 

eksempelvis teknikk, pynting, vertskap, aktivitet, lovsong, 9:13 crew, 

ministrantar, kyrkjekaffi, rigging osv.  

Kyrkjelydsutviklar leiar arbeidet, 

heile perioden  

Utvikla ordningar for kjekke aktivitetar etter gudsteneste  Kyrkjelydsutviklar  

Utvikla ordninga med forsongarar og 2 lovsongsteam som supplerer 

orgel.  Halda variert instrumentering og musikk både over tid og i 

enkeltgudstenester  

Organist og lovsongsleiar  

Involvera fleire personar på teknikk og produksjon av lyd, bilde og 

filming  

Teknikarkompaniet.  

Arbeida med leiarskap. BSR  

Utvikla bønevandringar slik at dei er tilgjengelege for bøn og forbøn 
både før, under og etter gudsteneste.  
Fast oppstilling  

Bønestasjonsansvarlege, klokkar 

og kyrkjevert.  

Utarbeida semesterliste med mest relevante gudstenester for 

konfirmantar.   

Sokneprest og kateket.  

  

Fortsetja med å bruka konfirmantar som ressursar   Prest og kateket. Årleg  

Arbeida kontinuerleg med det sosiale og innhaldsmessige for å gje låg 

terskel og kjensle av at «Det er her me vil vera på sundag!»  

Alle medarbeidarar og alle 

gudstenestedeltakarar.  

Gjera gudstenesta meir relevant for barn i tweensfase,  ved 

vaksenorganisert aktivitet under / etter gudstenesta  

Foreldreorganisert på enkelte 

gudstenester.  

FAMILIEFOKUS    

 

Status:  

Gudsteneste med Familiefokus i Brynekyrkja. Gudstenesta utgjer i dag hovudfokuset i arbeidet. 

Familiefokus ønskjer å invitera, og leggja til rette for aktivitetar gjennom ulike tenestegrupper med 

oppgåver retta inn mot gudstenesta. Arbeidet skal ha ein misjonal profil særskilt retta mot 

born/tweens og deira familiar   

  

Mål:  

Ei kyrkje for gode relasjonar, raus i sitt mangfald, tydeleg i si retning.  

Familiefokus i Brynekyrkja skal og vera eit lokalt misjonsarbeid som arbeidar for at fleire 

barnefamiliar skal følgja etter Jesus Kristus og ha tilhøyring til kyrkjelyden.   

Tiltak:  Ansvar og tidfesting  

Gudsteneste 3-5 sundagar kvart semester i Brynekyrkja  Kyrkjelydsutviklar,  

Kyrkjelydspedagog og frivillige  

Aldersbestemte aktivitetar etter gudstenesta  Kyrkjelydsutviklar,  

Kyrkjelydspedagog og frivillige  

Ministrantar (1.-2. kl.) Deltek på Fam.fok.gudst.  Kyrkjelydsutviklar,  

Kyrkjelydspedagog og frivillige  

Familiefokus - etter skuletid  Ein 

tysdag i mnd (3.-7. kl.)  

Kyrkjelydsutviklar,  

Kyrkjelydspedagog og frivillige  

Aktiv rekruttering til tenestegrupper  

(lovsong/lyd/bilde/kyrkjekaffe/pynt/rigging)  

Kyrkjelydsutviklar og  

Kyrkjelydspedagog og BSR  

Vidareføra fokus på samarbeid med kyrkjeleg undervisning og 

læring og kontinuerlege aktivitetar  

Kyrkjelydsutviklar og 

kyrkjelydspedagog   

Vidareføra tiltak som gjer at alle blir sett   

• Fokus på vertskap  

• Fokus på kyrkjekaffe som ein god arena for inkludering av 

nye   

Kyrkjelydsutviklar,  

Kyrkjelydspedagog og frivillige  

Skapa møteplassar kor enkeltpersonar og familiar gjennom små 

og store fellesskap kan bli del av kyrkjelyden  

Kyrkjelydsutviklar,  

Kyrkjelydspedagog og frivillige  

Fokus på åndeleg bevisstgjering av barn gjennom aktivitetar og 

gode åndelege samtalar  

Kyrkjelydsutviklar,  

Kyrkjelydspedagog og frivillige   

Utvikla ulike sosiale fellesskap i tilknytning til, og i regi av  

Familiefokus, så som turar etter gudsteneste, surfekurs, 

weekend, temakveldar  

Kyrkjelydsutviklar,  

Kyrkjelydspedagog og frivillige  

  

Musikkopplæring for å rekruttera unge inn i lovsongsteam og 

anna musikalsk arbeid i kyrkja.  

Kyrkjelydsutviklar og 

lovsangsleiar  

Meir deltaking av speidarar i gudsteneste  Kyrkjelydsutviklar  

BØNEARBEID 
  

Status:  

Bøn har ein sentral plass i alle kyrkjelydar, slik også i 

Brynekyrkja.   

Bønearbeid er systematisk innarbeidd i gudstenesteliv og 

fellesskap.  

  

Mål:  

• Bøn skal vera bærebjelken i Brynekyrkja, saman med 

fellesskapet, nattverd og forkynning av Guds ord  

• Fleire engasjert i bøn og bønefellesskap  

  
 

Tiltak i perioden  Ansvar og tidfesting  

Bønekrukke på alle aktuelle gudstenester  Kyrkjevert eller ansvarleg for 

bønevandring  

Open bønesamling kvar onsdag i kyrkja kl.11:00.  

Medrekna bøn for dåpsborn og konfirmantar m/namn  

Kontaktperson for bøn  

Semestervise bønebrev med bøneemne for kvar dag i veka  Kontaktperson for bøn lagar desse.  

Oppdateringar på nettet v/ behov  

Bønekasse på veggen i våpenhuset  

  

Bønesamlinga på onsdagane ber for 

bøneønskja som kjem inn  

Be for dei som er døypte med namn, på bønesamlinga  Oversikt i frå planark etter gudstenester, 

evt. frå Helgedagen  

Be for konfirmantane med namn, på bønesamlinga  Oversikt frå kateket etter 

presentasjonsgudstenestene  

Tilby forbøn for dei som ønskjer det  Prest, diakon og tilsette Kontinuerleg  

Ha forbøn ved bønestasjon eller altarring  Enkelte gudstenester. Eigne forbedarar  

Formidla konkrete bønebehov og dela bønesvar  Heile kyrkjelyden. Kontinuerleg.  

Open kyrkje   Eigen Open kyrkjekomité   

Bønevandring ved Kveldsgudsteneste  Kveldsgudstenestekomité  

Læra barn og unge å be  Stab og kyrkjelyd. Familiefokus og kateket.  

Felleskyrkjelege bønemøte  Kvar laurdag kl. 10:00-11:00  

Bøn for misjonsprosjekta  I gudstenester og på bønemøte  

DIAKONI  

Diakoni er kyrkja si omsorgsteneste. Den er evangeliet i 

handling og blir uttrykt gjennom:  

- Nestekjærleik  

- Inkluderande fellesskap  

- Vern om skaparverket  

- Kampen for rettferd  

- Stillheit og bøn  

  

Status:  

Soknerådet har vedteke «Diakoniplan for Bryne 

kyrkjelyd år 2024-2028», og denne planen blir lagt til 

grunn for diakonien i Brynekyrkja. Den er bygd på 

Diakoniplanen i Den norske kyrkja nasjonalt.   

Kyrkjelyden har eige diakoniutval.  

  

Visjon for diakonien i Brynekyrkja:  

Guds kjærleik til alle menneske og alt det skapte, 

verkeleggjort gjennom liv og teneste.  

  

Mål: Bryne kyrkjelyd vil vere eit fellesskap som… 

fremjar diakonien som ein sentral og førande del av kyrkjelydsarbeidet for alle generasjonar  

• inkluderer alle  

• er ein god stad å vere både i glede og sorg, også når livet er vanskeleg  

• møter alle med varme og respekt  

• formidlar Jesu kjærleik gjennom forkynning og praktisk diakonalt arbeid  

• har engasjement for menneske  
  

  

Hovudfokus i perioden:  Ansvar:  

Vidareføra tiltaka i diakoniplanen  Diakon og diakoniutval  

Fokusera på inkluderande fellesskap  Sokneråd, diakon og diakoniutval  

Fokusera på bøn som ein viktig berebjelke for det diakonale 

arbeidet.  

Diakoniutval, sokneråd, diakon og prest  

Vidareutvikla det interkulturelle arbeidet og 

flyktningarbeidet  

Frivillige i kyrkjelyden  

Fellesarbeibfd med Time og Undheim  

FELLESKYRKJELEG SAMARBEID  

  

I lengre tid har samarbeid mellom kyrkjesamfunn og forsamlingar i Bryne vore positivt og godt.  

 

Pastorane samlast månadleg i Bryne kristne leiarfellesskap (BKL).   

 

Brynekyrkja ønskjer å ha gode relasjonar og samarbeida med bedehus, misjonsorganisasjonar og 

andre kyrkjesamfunn, slik at kristen einskap vert synleg og evangeliet kan nå fram.  

  

  

 

 

Tiltak i perioden  Ansvar og tidfesting  

Delta i Bryne kristne leiarfellesskap (BKL)  Sokneprest og prost  

Fellesgudsteneste frå torgscenen på Jærdagen  BKL + Sokneprest og sokneråd, 

årleg  

Vera opne for å støtta opp om eventuelle lokale 

felleskyrkjelege ungdomssamlingar  

Ungdomsleiar, ad hoc  

Leggja til rette for samarbeid, felles gudstenester og 

utveksling av forkynnarar, kor og musikarar  

Sokneprest og sokneråd, 

ved behov og ønskje    

Møta diakonale behov i byen gjennom felleskyrkjeleg 

samarbeid, samt ved å heia og slutta opp om dei tiltaka som 

ulike forsamlingar utfører  

Når situasjonar ligg til rette  

Samlingar og aksjonar knytta til bøn  

  

Ved avtale  

Felleskyrkjeleg innsats for evangeliet i byen  

  

Ved behov og avtalar  

MISJON  
  

Status:  
- Brynekyrkja vil ha eit levande  

engasjement for misjon.  

- Som kyrkje har me eit felles oppdrag.  

Me vil dela trua gjennom nærvær,  

handling og ord, lokalt og globalt.  

- Gjennom misjonsorganisasjonane  

i Samarbeid Menighet og Misjon støttar  

me den verdsvide kyrkja.  

- Kyrkjelyden sitt engasjement  for misjon  

skal vera synleg, personleg og konkret  

gjennom misjonsprosjekt.  

- Misjonsutvalet legg til rette for  

engasjementet.  
 

 

 

 

 

 

 

Tiltak i perioden  Ansvar og tidfesting  

Eige misjonsutval med oppgåve å inspirera, informera og 
arrangera til beste for global misjon. Dette skal mellom anna 
gjerast gjennom «Misjonsvindu» i gudstenester og ved 
oppdatert misjonsinformasjon på kyrkja si heimeside.  

Soknerådet 

Kontinuerleg  

Rekna med og involvera barne- og ungdomsarbeidet, 

misjonsforeiningane og gjenbruksbutikken i sitt engasjement for 

misjon.  

Sokneråd og sokneprest 

Kontinuerleg  

Misjonsprosjekt  

Kyrkjelyden skal til ei kvar tid ha to tre-årige misjonsprosjekt. 
Desse kan forlengjast. Minst tre gonger årleg skal kvart av dei få 
tildelt offeret, og 25% av overskotet ved julemessa skal gå til 
prosjekta.  
Noverande prosjekt:  

Madagaskar, Det Norske Misjonsselskap,  

01.01.2021 – 31.12.2025. Immanuelskyrkja i Tel Aviv, Den 

Norske Israelsmisjon, 01.01.2024 – 31.12.2026.  

  

Soknerådet  

Årleg  

Evaluera misjonsprosjekt og initiere framtidige samarbeid.   Soknerådet 

Kontinuerleg  

Ungdomsarbeid UNG FOKUS  
Status:  
Hausten 2019 byrja ungdommar å samlast i kyrkja, og dette arbeidet har sidan utvikla seg til 

UngFokus, ungdomsarbeidet i Bryne kyrkja. Dei samlast annankvar laurdag for å ha ungdomslag.  

Til vanleg er det ein stad mellom 20-30 ungdommar som kjem saman desse kveldane. UngFokus 

har eit styre av deltakande ungdommar og ein stabskontakt som samlast torsdag før «UF laurdag». 

Arbeidet starta nede i kjellaren i kyrkja, men møtedelen av kvelden har flytta opp i kyrkjesalen  

for å få plass til alle ungdommane. Med veksten har det også kome eit behov for føresette/vaksne 

som kan hjelpa til med kveldane.   

  

Mål:  
UF skal vera eit aktivt og stabilt ungdomslag. Gjennom ungdomslaget skal ungdommar finna ein 

trygg stad å vera, både for kvile og vekst. UF skal ha ein kultur prega av gode relasjonar. Det skal 

vera rom for meiningar, tankar, tvil og tru. Bryne kyrkje sin visjon «den opne famns kyrkje» skal 

også stå sterkt i UF, slik at UF er ein integrert del av Bryne kyrkje.   

Det skal vera lett å kjenna seg inkludert i UF både for 

dei som er innom og for dei som ønskjer å engasjera 

seg. Ungdommane skal få høve til å bruka seg sjølv og 

kjenna på meistring. Både personleg og åndeleg 

modning vil stå sentralt.   

Ønskjet er å halde på UF annankvar veke, og at 

ungdommane brukar kyrkja aktivt elles. Det er 

ønskjeleg å ha eit aktivt lovsangsband.  

 

 

Tiltak:  

• Kontaktperson frå stab følgjer styret tett opp og arbeider saman med styret for å skapa gode 

rammer for UF.   

• Ungdommane skal sjølv i stor grad få etablera, styra og prega retninga og rammene. 

Ungdommane som går fast, men som ikkje er i styret vert engasjert til å kunne bidra med 

praktiske oppgåver på ungdomslaget.   

• Ungdommane arbeider for å få eit aktivt lovsangsband ved ønskje og høve.   

• Frivillige vaksne/føresette vert engasjert av stabskontakt for å vera med på UF-lørdagane for 

å sjå ungdommane og kunne byggje bruer til eit fellesskap i kyrkja.   

• Ha med misjon i ungdomsarbeidet.  

• Knytta ungdomsarbeidet meir opp mot gudstenestene.   

ØKONOMI OG PERSONAL   
  

Mål:  

Kjerneområda og kyrkjeleg satsing skal 

ha trygg og føreseieleg økonomi.  

 

Fast gjevarteneste er ei gleda som er 

med på å oppretthalda det store og 

viktige arbeidet for barn og unge.  

Gjevargleda er nødvendig for arbeidet 

og for å forvalta Guds gåver.  

 

Auka gjevartenesta for å halda fram 

med eigenfinansierte stillingar.  

  

  

  

Tiltak i perioden  Ansvar og tidfesting  

God fordeling av kyrkjeoffer til eige arbeid, 

misjonsprosjekta og den verdsvide kyrkja  

Soknerådet - årleg  

Informasjon til gjevarar gjennom e-post/nettside  Økonomi komiteen – årleg  

Forkynna forvaltarskap og gjevarteneste   Prestar og  økonomikomitéen - årleg  

Auka inntekter ved kyrkjeutleige, eigne arrangement og 

nye faste gjevarar   

Soknerådet med komitear  

  

Støtte til kurs/retreat for å utvikla og støtta tilsette og 

for å utvikla kyrkjelyden  

  

BSR og dagleg leiar (stab)  

KYRKJEBYGGET  
  

Mål:  

Bryne kyrkje skal vera velhalden, 

i god stand og eigna til å romma 

alle typar kyrkjeleg aktivitet i 

soknet.  

  

Status:  

Bryne kyrkje gir rom for eit vidt 

spekter av aktivitet. Omfattande 

rehabilitering har blitt utført i 

åra 2010 – 2018.  

  

  

  

Tiltak i perioden  Ansvar og tidfesting  

  

Utvida inngangspartiet til kyrkjetorg med heis - 
utredning av idè, behov og  
finansieringsmuligheter  

  

FR og eigen komitê  

  

Utredast 2025  

Ny himling og lys i våpenhus – grunna krav i 

brannrapport – utreda og prisa i 2021  

FR  

  

Luftfuktar til flygel og orgel. Utredast  Kantor og kyrkjeverje Utredast 

2025  

Arrangera dugnad ved behov   Dagleg leiar  

Lys scene – vidareutvikling til konsertbelysning  Søknad 2025  

FR/BSR/Eigen komité - utredast  

Digitalisering av kyrkjeorgelet  FR/BSR/Eigen komité - utredast  

Vedlikehald og stemming av orgel  FR 2026  

Enøktiltak for temperaturregulering i kyrkja  FR og kyrkjeverje  

Laga ein plan for kva me kan gjera med 

kyrkjebygget nå når nybygg ikkje blir sett i verk  

FR/BSR/Eigen komité - utredast  

GRØN KYRKJE  
  

Status:  
Grønt utval i Bryne kyrkja vart reetablert i april 2021. Utvalet har hatt 

3-4 møte i året, og har så langt gjennomførd desse tiltaka:   

• Soknerådet har vedteke Grøn kyrkje si tiltaksliste  

• 4 temakveldar/ kveldskurs  

• Etablert blomeeng på kyrkjebakken  

             (framleis i prosess)  

• Arrangert bytedag i kyrkja  

• Hatt faste innlegg i Helgedagen under vignetten  

             til Grøn kyrkje  

  

 

Mål:  
Me ønskjer å bidra til at kyrkja blir ein føregangsinstitusjon når det gjeld å ta ansvar for miljøvern.  

Me vil gjerne samarbeida med lokalmiljøet om gode tiltak.  

Me ønskjer å vera med på å motivera og engasjera både kyrkjelyd og lokalmiljø til å tenkja og handla.  

  

 

Konkrete tiltak framover:  
1. Arbeida for at Bryne kyrkje skal få på plass ei forsvarleg sortering og handtering av søppel.  

2. Utvikla samarbeidet med Jorddøgnfestivalen.  

3. Utvikling og vedlikehald av blomsterenga ved kyrkjebakken.  

4. Evaluera og prioritera tiltakslista til Grøn kyrjelyd.  

5. Arrangera temakveldar og kurs som bidreg til grønt engasjement.  

6. Delta i nettverk for Grøn kyrkje i bispedømmet og nettportalen for Kirka vår.  

KOMMUNIKASJON 
 

Mål:  

- Brynekyrkja skal vera synleg og attraktiv som folkekyrkja på Bryne. 

 

- Det skal vera lett å finna informasjon om Brynekyrkja og kva som skjer i kyrkja. 

 

- Me ønskjer å arbeida målretta med omdømmet vårt, og alt informasjonsmateriale skal vera 

tiltalande, ryddig og lett forståeleg. 

 

- Utarbeida ein eigen kommunikasjonsplan. 

